
Samantekt 
 
Þann 17. nóvember 2023 var Huginn á landleið, með fullfermi af kolmuna, eftir að hafa verið á veiðum 
austan við Færeyjar. Þegar komið var inn fyrir Klettsnefið í innsiglingunni til Vestmannaeyja hægði 
skipið á sér og stöðvaðist að lokum. Í ljós kom að stjórnborðsakkerið hafði runnið út og fest í vatnslögn 
og ljósleiðara sem liggur milli lands og Eyja með þeim afleiðingum að skemmd kom á vatnslögnina og 
ljósleiðarinn slitnaði.  
Veður:  SA 15-20 m/sek 

 
 

1. Helstu staðreyndir 
 
Skipaskrár nr. 2411                                                 
Útgerð: Huginn ehf. 
Smíðaður:  ASMAR SHIPYARD Síle 2001 
Stærð: 2724 BT. 
Mesta lengd:  75,21 m  
Breidd: 14 m 
Vél: M.A.K. 1999, 4320 kW 
Fjöldi skipverja: 12 

 
             
 
 
Við rannsóknina var stuðst við gögn úr eftirlitsmyndavélum Hugins, gögn úr sjóprófum, gögn úr 
siglingatölvu skipsins, viðtalsskýrslum RNSA og gögnum frá Landhelgisgæslu Íslands (LHG). Meðal 
annars voru framkvæmdar hljóðmælingar til að leggja mat á hve mikið hljóð barst upp í brú frá 
kinnungi skipsins. Rannsóknarnefnd samgönguslysa fór um borð í Huginn fljótlega eftir atburðinn. 
Voru gerðar prófanir á akkerisspilinu eins og hægt var en sá hluti af keðjunni og akkerið sem skorið 
hafði verið frá var enn í innsiglingunni. Virtist allur búnaður vera í lagi. 
         

 
2. Atvikalýsing 
 
2.1 Stjórntök í brú 
 
 
Þegar siglt var til hafnar í Vestmannaeyjum hinn 17. nóvember 2023 voru þrír skipverjar í 
brúnni, skipstjóri og báðir stýrimennirnir. Þegar skipið kom að Klettsnefinu var það á 7-8 hnúta 
ferð og var slegið af þegar komið var inn fyrir það. Við skoðun á eldri siglingaferlum Hugins sást 
að venjan var að minnka ferð við Klettsnefið. 
 
Skipinu var stýrt á handstýringu og var skipstjórinn út í glugga þegar komið var inn fyrir 
Klettsnefið. Þá tók skipstjórinn eftir því að það virtist sem skipið hægði óeðlilega mikið á sér. 
Siglingarhraði var kominn í 3,4 hnúta en hefði átt að vera 5-6 hnútar að hans mati. Fljótlega 
stöðvaðist skipið. Skipstjórinn athugaði hvort vélin væri kúpluð frá skrúfu sem reyndist ekki vera 
en þar sem að símkerfið við vélarrúm var bilað, að sögn skipstjóra, var maður sendur niður í vél 
til að athuga hvort eitthvað væri að. Reyndist ekkert óeðlilegt vera að vélbúnaðinum. Í ljós kom 

að akkerið hafði fallið og var dýpi undir skipið 12 metrar. Skipstjórinn hafði áhyggjur af stöðu 
skipsins í innsiglingunni þar sem talsverð hreyfing var á skipinu með Klettsnefið á aðra hlið og 
hraunið á hina.  
 
Skipstjórinn og yfirstýrimaðurinn skiptu með sér verkum með þeim hætti að skipstjórinn sá um 
hliðarskrúfurnar en yfirstýrimaðurinn um skrúfu aðalvélarinnar en þannig tókst að halda skipinu 
á sama stað þrátt fyrir vind. Annar stýrimaður var á vakt og fylgdist með að skipið færi ekki of 
nálægt klettunum. Kallað var á Lóðsinn um leið og skipið stöðvaðist og síðan var reynt að bakka 
og taka slakan af akkeriskeðjunni. Skipstjórinn taldi fullvíst að keðjan hefði öll farið út þ.e. 220 
metrar og að hann þyrfti að bakka út fyrir Klettsnefið til að komast að niðurstöðu en það er 
þegar akkeriskeðjan liggur beint niður. Ekki hafði verið bakkað langt þegar keðjan lá beint niður.  
 
Þegar Lóðsinn kom á vettvang lýsti hann þeim til að hægt væri að sjá hvernig keðjan lægi. Tekin 
var ákvörðun um að hífa ekki meira enda var vitað af lögnum sem lágu í innsiglingunni. Var því 
skorið á keðjuna. Að því loknu hélt skipið að bryggju og var bundið en þá var kl. 17:58. 
 
Fram kom að enginn skipverji hafði heyrt þegar akkerið féll né orðið var við að akkeriskeðjan 
væri að slást í skipið.  
 

 
2.2 Ákvarðanataka um viðhald hjá útgerðinni 
 
Ákvarðanataka um viðhald skipa hjá útgerðinni er þannig háttað að yfirvélstjóri/skipstjóri 
sendir beiðni um viðhald á búnaði með tölvupóstsamskiptum til þjónustustjóra skipa 
útgerðarinnar(hér eftir þjónustustjóri) og/eða tæknilegs rekstrarstjóra hennar (hér eftir 
tæknistjóri). Báðir eru þeir með mikla reynslu af viðhaldi skipa og var tæknilegi rekstrarstjórinn 
meðal annars búinn að starfa mörg ár sem yfirvélstjóri á Hugin eða þar til 2019 er hann hætti 
hjá útgerðinni en kom aftur til starfa í janúar/febrúar 2022.  

2.3 Akkerisbúnaður Hugins 
 
Hér á eftir er lýsing á virkni akkerisbúnaðarins ásamt myndum. Akkerisspilið stjórnborðsmegin 
er hluti af fjórum sambyggðum spilum sem nota sama aflgjafa og raðast þannig upp frá 
stjórnborða til bakborða: Stjórnborðs akkerisspil, tromla sem notuð er á veiðum og þegar skipið 
er bundið í höfn, tromla sem er notuð þegar skipið er bundið í höfn og bakborðs akkerisspil. 
Öllum þessum einingum er stjórnað með einni stjórnstöng þar sem sami aflgjafi er notaður á 
allar einingarnar (rótor)  (Mynd 1) og er þá þeim einingum sem ekki er verið að nota kúplað út 
og sú eining sem er í notkun innkúpluð (sjá mynd 1).  
Akkerið er fest með öryggislás sem heldur keðjunni læstri með sérstöku loki sem er lagt yfir 
keðjuna og keðjunni síðan slakað í lokið og var þá keðjan læst þannig að akkerið gæti ekki runnið 
út. 
Mynd 1 sýnir búnaðinn og helstu hluta hans.  

 

 
         Mynd 1. 

Mynd 2 sýnir bremsuna fyrir akkerisspilið stjórnborðsmegin og við hlið hennar er bremsan fyrir spil 
sem notað er við veiðar og einnig sem landfestaspil. Neðst á myndinni má sjá öryggislásinn opinn. 

Mynd 3 sýnir bremsurnar fyrir akkerisspilið bakborðsmegin og til hliðar við það tromlu með 
landfestatógum. Neðst á myndinni má sjá öryggislásinn fyrir akkerið bakborðsmegin lokaðan. 
 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
                                                             Mynd 3.  

                                                                                             Mynd 4. 

Öryggislás á bakborðsakkeri. Akkeriskeðja læst                         

 

 
Spilið sem hífir og slakar akkerinu er með bremsu sem heldur við akkeriskeðjuna. Þar sem 
akkerisspilið var sjaldan notað var það haft útkúplað og bremsan höfð á því að staðaldri. 
(Myndir 1, 2 og 3).  
 
Á myndum úr eftirlitsmyndavél staðsettri í frammastri sást, þann 1. október 2023, að lokið á 
öryggislásnum var þá ólæst þ.e. það lá á keðjunni en keðjan lá ekki læst í lokinu. Einnig sást 
daginn eftir að  lokið á öryggislásnum hafði opnast alveg (Sjá myndir 5 og 6). 
 

 

 

 

 

 

                           

                                

  

   

 

 

 

Mynd 5. 

Úr öryggismyndavél 1.10.2023. Öryggislás lokaður.  Öryggislás liggur á keðjunni en ólæstur. 

                                                                         Mynd 6.  

Úr öryggismyndavél 2.10.2023. Öryggislás fullopinn og var í þessari stöðu 

þar til akkerið festist í innsiglingunni til Vestmannaeyja 17.11.2023. 

 
 
Að sögn vélstjóra voru framkvæmdar vikulegar skoðanir og prófanir á þeim búnaði sem 
akkerisspilið var hluti af. Þó var ekki losað upp á bremsum eða öryggislásar opnaðir í þessum 
prófunum heldur búnaður smurður og hann sjónskoðaður.  
 
Öryggislásinn var úttekinn og viðurkenndur af flokkunarfélagi skipsins. Hvort akkeri átti að vera 
með 8 liði af keðju eða alls 220 metra af keðju en hver liður er 27,5 metrar. 
 
Árið 2018 fór skipið í breytingar í Póllandi þar sem það var lengt. Við þá breytingu varð skipið 
þyngra og voru því settar sverari akkeriskeðjur. Keðjurnar komu frá Kína en í stað 16 liða komu 
einungis 15. Flokkunarfélag skipsins samþykkti því að notaður yrði besti hlutinn úr eldri 
keðjunum og yrði sá hluti innstur á bakborðskeðjunni. Af þeim sökum hefur þetta ekki áhrif á 
þessa rannsókn. 
 
Keðjuhjólið á akkerisspilinu er „universal“ sem þýðir að það er hannað fyrir mismunandi 
sverleika af keðju. 

 
Akkerið hafði tapast í janúar 2022. Þá veitti þjónustustjóri skipa útgerðarinnar því athygli að 
akkeri vantaði þegar skipið lagðist að bryggju að veiðiferð lokinni. Á sama tíma veitti áhöfnin 
því athygli að akkerið vantaði. Ekkert var skráð í dagbók skipsins um það atvik. 
 
Tæknilegur rekstrarstjóri útgerðarinnar pantaði nýtt akkeri og var það eitt af hans fyrstu 
verkum sem tæknilegur rekstrarstjóri. Hann hafði því ekki komið að því að greina orsök þess að 

það tapaðist. Honum var tjáð að keðjan hefði ekki slitnað heldur hafi akkerið farið af endanum 
á keðjunni, að lás hefði gefið sig og ekkert hafi verið minnst á keðjuna. 
 
Ekki var unnt að greina hvað orsakaði það að akkerið losnaði af keðjunni, hvorki af hálfu 
starfsmanna útgerðar í landi, né áhafnar Hugins. 
 
Þann 1. mars 2022 fékk þjónustustjóri skipa útgerðarinnar tölvupóst frá starfsmanni 
innflytjanda um að vinna við að finna nýtt akkeri og aukahluti eins og sigurnagla og lása væri 
hafin.  
 
Það var svo 5. apríl 2022 sem á viðhaldslista skipstjóra/vélstjóra var óskað eftir nýju akkeri 
stjórnborðsmegin. Ekki var þess getið að liði í akkeriskeðju vantaði og athuguðu þjónustuaðilar 
það ekki heldur og því var eingöngu pantað nýtt akkeri sem var sett á akkeriskeðjuna þann 6. 
október 2022 að viðstöddum yfirvélstjóra sem var um borð þegar akkerið tapaðist. 
 
Fram kom í viðtölum að skipstjóri Hugins taldi víst að þjónustustjóri skipa útgerðarinnar hefði 
tekið að sér umsjón með viðgerð á akkeri og minntist þess ekki að hafa rætt við hann frekar um 
atvikið. 
 
Í maí 2023 fór Huginn í slipp til Akureyrar þar sem meðal annars var skorið af akkerinu þar sem 
það var of stórt til að falla rétt í sætið. Yfirvélstjórinn taldi að það hafi verið gert á staðnum án 
þess að akkerið hafi verið látið síga. Að sögn skipstjóra vissi hann ekki að til stæði að fara í þessa 
vinnu þó hann bæri ábyrgð á öryggisbúnaði skipsins. Þar með var búnaðurinn ekki yfirfarinn af 
hans hálfu eftir þessa breytingu á akkerinu. 
Skipstjóri Hugins þann 17. nóvember 2023 var ekki um borð þegar akkerið tapaðist og var ekki 
með upplýsingar um það verklag sem viðhaft var þegar nýtt akkeri var sett undir. 
 
Þann 6. janúar 2024 var akkerið og sá hluti akkeriskeðjunnar sem tapaðist þann 17. nóvember 
2023 sótt á hafsbotn úr innsiglingunni í Vestmannaeyjahöfn. Þá kom í ljós að akkerinu fylgdi 9,4 
metra akkerisliður auk 14,2 metra akkerisliðar sem tekinn var í sundur, samtals um 23,6 metrar. 
Eftir atvikið voru 3 heilir akkerisliðir auk þess akkerisliðar sem skorið var á um borð í Hugin. Því 
var ljóst að 4 akkerisliðir auk 9,4 metra samtals 119,4 metrar af akkeriskeðju voru um borð í 
Hugin stjórnborðsmegin þegar akkerið festist í innsiglingunni þann 17. nóvember 2023 en ekki 
220 metrar eins og átti að vera.  
 
 
 
2.4 Skemmdir á vatnslögn og ljósleiðara 
 
2.4.1 Vatnslögn 
 
Þann 18. nóvember höfðu HS Veitur samband við Rannsóknarnefnd samgönguslysa og tilkynntu 
að farið hefði verið fram á lögreglurannsókn á tildrögum óhappsins þegar Huginn  missti akkerið 
og það festist í vatnslögn sem flytur vatn milli lands og Vestmannaeyja. Komið hafði í ljós að 
vatnslögnin var mikið skemmd og hafði hlífðarkápa farið af á löngum kafla en lögnin þó ekki 
farin í sundur.  
 
Myndir 7-12 sýna legu vatnslagnarinnar fyrir og eftir atburðinn. Hvít lína sýnir 
kaldavatnslögnina eins og hún var fyrir óhappið en svört lína sýnir lögnina eins og hún var eftir 
óhappið.  

Mynd 7.   

                                                  

 

 

 

 

 

 

 

 

 

 

 

 

 

                                                                        Mynd 8. 

 

    Ystiklettur   (Klettsnef) 

 Ystiklettur 

(Klettsnef) 



   

11 

 

 

                                                                       Mynd  9  

                                                                         Mynd 11 
 
 

                                                        
 
 
 
 
 

 

 

 

 

 

 

 

                                                                 Mynd 12.  

                                                      Mynd 12 
Horft inn innsiglinguna, frá þeim stað þar sem lögnin er í dag og inn fyrir rætur Ystakletts. 
 

Lögninn hefur færst 

upp Ystaklett um 21m. 

2.4.2 Ljósleiðari 
 
Stofnnet fór niður kl. 17:15:41 skv. NMS kerfi burðarnets ljósleiðarans (líklegur tjónstími). 
Netþjónustufyrirtæki stofnaði rekstrartruflun kl. 17:24 og kallaði út bakvakt. Netþjónustufyrirtækið 
sendi út tilkynningu kl. 18:35 um truflanir á netsambandi til Vestmannaeyja. 

 

 
2.5 Gögn úr siglingatölvu 
 
Um borð í Hugin voru fleiri en ein siglingatölva. Sú sem gaf nákvæmastar upplýsingar var af 
gerðinni Time Zero. Tímastilling hennar var hins vegar röng og munaði 17 mínútum á tíma 
hennar og klukku tölvu fyrir skrúfuaðgerðir og öryggismyndavél. Í myndböndum sem fylgja í 
viðaukum er tíminn því 17 mínútum á eftir. Tíminn hefur hins vegar verið leiðréttur í textanum. 
Leiðréttir tímar: Samkvæmt siglingatölvu sigldi Huginn fram hjá Bjarnarey kl. 17:00 og var þá á 
u.þ.b. 14 hnúta ferð og stefnan 305°rv. 
 
Kl. 17:02 beygði Huginn í átt að innsiglingunni og minnkaði siglingarhraða niður í 10 hnúta og 
stefndi 271°rv. 
 
Kl. 17:16 sigldi Huginn fram hjá Klettsnefinu og var þá á um 8 hnúta ferð og stefnan 282°rv. 
 
Kl 17:18 var skipið stopp og akkerið fast í botni. 
 
Kl: 18:01 var búið að skera á akkeriskeðjuna og hélt skipið af stað til hafnar. 
 
Kl: 18:15 var Huginn lagstur að bryggju í Vestmannaeyjum. 
 
RNSA lét útbúa tvö myndbönd annað sem sýnir siglinguna frá stað 5,5 sml VSV af Bjarnarey, 
sem er á fimmföldum hraða, en hitt sýnir siglinguna frá Klettsnefi og inn í höfn. Þau má sjá með 
því að smella á myndir sem fylgja með í viðaukum. 
 
Séu bornar saman skrúfuskipanir sem vélatölvan skráir sjást einnig aðgerðir skipstjórnarmanns 
þegar hann var að beita skipinu (mynd 13). 

               Mynd 13. 
 
 

2.6  Lóðsinn Vestmannaeyjum 
 
Skipstjóri Lóðsinns í Vestmannaeyjum var á bakvakt þegar hafnarvörður hafði samband og tjáði 
honum að Huginn væri að beita hliðarskrúfunum í innsiglingunni.  
 
Skipstjórinn og vélstjórinn voru komnir um borð og búnir að setja í gang 6-8 mínútum eftir að 
símtalið barst. Þeir höfðu samband við Huginn og athugað hvort hann væri vélavana því þá 
hefði þurft að kalla fleiri til starfa en var tjáð að akkerið væri fast í botni. 
 
Þegar komið var að skipinu var lýst á keðjuna með ljóskösturum og sást að hún lá örlítið út frá 
Hugin. Lagði skipstjóri Lóðsinns þá til að þeir skæru á keðjuna og talaði skipstjóri Hugins um að 
þeir væru að huga að því.  
Áhöfn Lóðsins var meðvituð um að þarna lægi vatnsleiðsla, ljósleiðari og fleiri lagnir. Skipstjóri 
Lóðsins taldi að búið væri að hífa eitthvað í akkerið því honum var tjáð að akkerið væri fast. 

 
 
2.7 Samskipti  
 
Eins og fram kemur á bls. 8-9 voru samskipti óskýr þegar kom að því að panta akkeri árið 2022. 
 
Við kaup útgerðarinnar á fyrra rekstrarfélagi Hugins breyttist það verklag sem hafði tíðkast við 
ráðningar yfirmanna á Hugin enda rann félagið inn í samstæðu útgerðarinnar sem er mun 
stærra fyrirtæki. Þetta hefur að öllum líkindum gert samskipti skipstjóra og útgerðarinnar 
stirðari. Fram kom í viðtölum við skipverja að vinnustaðamenningu um borð hafi verið 
ábótavant. Samskipti einstakra manna virðast hafa verið stirð og í einhverjum tilfellum gætu 
þau hafa haft áhrif á störf áhafnarinnar. 
 
 
 

Huginn slær af 

2.8 Lagnir í innsiglingunni til Vestmannaeyja 
 
Upphaflega var lögð vatnslögn til Vestmannaeyja 1968. Núverandi vatnslögn var tekin í notkun 
2008 að undangengnu framkvæmdaleyfi sem sótt var um til viðeigandi stofnanna á grundvelli 
laga sem giltu á þeim tíma. Engar eða óverulegar athugasemdir voru gerðar við lagningu 
vatnslagnar í innsiglingunni en í sjókortum er skýrmerkilega merkt að á ákveðnum svæðum í 
innsiglingu megi ekki varpa akkeri. Rétt er að árétta að í innsiglingu geta skip þurft að varpa 
akkeri verði vélarbilun, bilun í búnað eða hvað annað sem gæti stefnt öryggi skips í hættu.  

Tímalína atburða  
 

 
  



  

 

 

17 

 

 
3 Greining 
 
Huginn var með fullfermi, um það bil 2.000 tonn af kolmuna að meðtöldum sjó, í 
geymslutönkum. Skipið er um 3.000 tonn þannig að samanlagður þungi þess var um 5.000 tonn 
og skriðþungi þess því mikill.  
 
Komið hefur fram að gerðar voru prófanir á því hvort heyrðist í keðju eða akkeri upp í brú með 
því að banka með þungum hamri á kinnung Hugins þar sem keðjan hugsanlega lá eða akkerið 
en ekkert heyrðist. Þá er byggingarlag skipsins með þeim hætti að til þess að sjá akkerisklussið 
eða hvort keðja lægi niður úr því, þarf að halla sér vel út fyrir rekkverk á síðu skipsins.  
 
Við skoðun á myndefni úr öryggismyndavél skipsins þegar það var við Klettsnefið heyrðist 
keðjuglamur og er ekki útilokað að þar hafi hluti af keðjunni runnið út. 
 
Til að akkeri geti fallið þarf tvennt að koma til.  Í fyrsta lagi þarf öryggislás sem heldur keðjunni 
og þar með akkerinu á sínum stað að vera ólæstur og í öðru lagi þarf bremsa á spili sem hífir og 
slakar keðjunni að vera illa eða óhert eða bremsan ekki setið rétt. Verður því ekki annað séð en 
hvort tveggja hafi gerst að öryggislásinn hafi verið opinn og bremsan illa hert. 
 
Í öryggismyndavél í frammastri sést að öryggislásinn var ólæstur þ.e. hann lá ofan á keðjunni 
en keðjan lá ekki í lásnum þann  1. október 2023 (mynd 5) en upptökur eru ekki til fyrir þann 
tíma. Einnig kemur fram að 2. október 2023 var lásinn alveg opinn og var það þar til óhappið 
varð 17. nóvember 2023 (mynd 6). 
 
Innleiðing öryggishandbókar hafði ekki farið fram um borð í Hugin en skipstjórnarmönnum 
kynnt öryggishandbók Samgöngustofu á fundi í febrúar 2023. Áhafnarhanbók var sett um borð 
2021. Í viðauka II er útdráttur úr sýnishorni af öryggishandbók fenginn af vef Samgöngustofu 
og sá kafli úr áhafnarhandbók Hugins sem tæpir á öryggismálum. 
 
Á þessu tímabili var umgangur á því svæði þar sem öryggislásinn er. Vélstjórar sinntu vikulega 
reglubundnu viðhaldi á spilbúnaðinum. Skipverjar höfðu gengið um svæðið til að vinna við 
landfestar (mynd 14). Einnig var tromla sem hafði sama aflgjafa og akkerisspilið verið notuð við 
veiðar og þegar verið var að binda skipið við bryggju. Það að enginn tæki eftir að öryggislásinn 
væri opinn bendir til þess að áhöfnin hafi ekki verið meðvituð um mikilvægi búnaðarins. Bremsa 
sem var illa eða ranglega hert, spilið frákúplað og öryggislás ekki í stæði býður upp á þá hættu 
að akkerið gæti fallið.  
 
Á mynd 14 er sú vinstra megin úr eftirlitsmyndavél síðan 2. október en sú hægra megin er síðan 
10. nóvember. Þar sést að umgangur hefur verið vegna vinnu við landfestar. 

Þegar skipstjóri Hugins gerði sér grein fyrir að akkerið væri fast í botni dró hann þá ályktun að 
það væri fast u.þ.b. 100 metrum aftar en það reyndist vera. Sé ferill Hugins skoðaður (mynd 
15) sést að sá staður er ekki nálægt vatnslögninni. 
 

 
Mynd 15. 

 
 
 
 
 
 
 

Mynd 14. 

Staður þar sem RNSA reiknaðist 

til að akkerið væri í botni hefði 

keðjan verið 220m. 

Staður þar sem akkerið festist í 

vatnslögninni. 

Engar upptökur úr eftirlitsmyndavél frammasturs eru til eða hafa glatast (u.þ.b. tvær klst.) fyrir 
þann tíma sem skipið kom að Bjarnarey eða frá því kl. 14:47 til kl. 17:11 þegar skipið var komið 
framhjá Bjarnarey þann 17. nóvember 2023. Engar skýringar fundust hvers vegna myndefnið 
var ekki til og getur RNSA þar af leiðandi ekki fullyrt um það hvort einhver hafi fyrir mistök átt 
við bremsu akkerisvindunnar. Það er þó allt sem bendir til að akkeriskeðjan hafi ekki verið lengi 
í sjó enda hefði þá líklega séð meira á málningu við kluss og slitlista, sjá myndir (16 og 17). 

 
 
Eins og að ofan er getið heyrðist keðjuglamur í hljóði frá eftirlitsmyndavél frammasturs þegar 
skipið var statt austan við Klettsnefið frá kl. 17:16 en það er á þeim stað þar sem Huginn sigldi 
yfir vatnslögnina. Það má leiða að því líkum að sá hluti akkeriskeðjunnar sem enn var í 
keðjukassa skipsins hafi þá runnið út. 
  

Mynd 16    Mynd 17 

3.1 Aðgerðir útgerðar eftir atvikið 
 
Vorið 2024 leituðu stjórnendur útgerðarinnar til, sálfræðings, og óskuðu eftir að hann héldi 
erindi fyrir skipverja og stjórnendur um m.a. traust og samskipti á vinnustað. Tilgangurinn með 
fyrirlestrinum ætti að vera að stuðla að jákvæðum og heilbrigðum samskiptum innan 
fyrirtækisins. Stefnt er að því að erindið verði haldið í kringum sjómannadaginn 2025. 
 
Útgerðin, í samráði við núverandi skipstjórnarmenn, breytti frágangi á akkerum og var bætt við 
búnaðinn tvöföldu öryggi sjá (mynd 18) auk þess sem hluti akkerikeðjunnar var málaður í gulum 
lit. 
 

 
Mynd 18 

 
Útgerðaraðili Hugins fór strax í það verk að tryggja að öryggishandbók fyrir Huginn yrði gerð og 
henni framfylgt. Hún lagði jafnframt áherslu á að áhöfn væri meðvituð um mikilvægi akkera og 
frágangi þeirra.  
 
  

 

Ofurtóg bundið í 

keðju 

Auka festing á 

akkeriskeðju 

Niðurstaða: 
 
Ástæða þess að akkeri skipsins festist í innsiglingunni telur nefndin vera að ekki hafi verið gengið rétt 
né nægjanlega vel frá akkerisbúnaði skipsins.  
 
Skipstjóri Hugins hafði ekki réttar forsendur til að meta staðsetningu akkerisins þar sem hann vissi 
ekki að akkeriskeðjan var ekki í réttri lengd. 
 
Samskiptum skipstjórnarmanna og útgerðar var ábótavant. 
 
Þá telur nefndin að staðsetning svo mikilvægra innviða eins og vatnslagna, rafstrengja og ljósleiðarar 
sé afar óheppileg í innsiglingu til hafnar enda er akkerisbúnaður skipa öryggistæki sem gripið er til við 
óvæntar aðstæður. 

Tillögur í öryggisátt: 
 
RNSA beinir því til útgerðaraðila Hugins að leitast verði við því að bæta samskipti innan áhafnar og 
milli stjórnenda útgerðarinnar og áhafnar með það að markmiði að koma á góðum vinnubrag. 
 
RNSA beinir því til Innviðaráðuneytisinns að gerð sé úttekt á því hvort lögnum og öðrum mannvirkjum 
sé komið fyrir í eða nálægt innsiglingum hafna er geti stofnað öryggi skipa í hættu verði vélarbilun eða 
aðrar ófyrirséðar aðstæður. 

 
Lokaskýrsla samþykkt 19. maí 2025 af Geirþrúði Alfreðsdóttur, Hilmari Snorrasyni, Guðmundi Frey 
Úlfarssyni, Pálma Jónssyni og Hirti Emilssyni.  

Viðauki I 
 
Myndir af búnaði Hugins. 

 
 

  
  

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

                                                                            Öryggislás lokaður 
 

 

 

 

 

 

 

 

 

 

 

 

 

 

 

 

 Öryggislás opinn 

                                                                           Öryggislás opinn 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Öryggislás lokaður 

Öryggislás á bakborðsakkeri. Akkeriskeðja læst                         

 

 

                 

 

 

 

 

 

 

 

 

 

 

 

 

 

 

 

 

 

                       Akkeri Hugins 

 

 

 

Bremsa fyrir 

akkerisspil 

 

Bremsa fyrir 

landfestatóg 

Akkeri Hugins 

Rispur á slitlista 

                                            Akkeriskluss Hugins 

Hvít lína lega lagnarinnar fyrir óhappið. 

Svört lína lega lagnarinnar eftir óhappið. 

Viðauki II 

                                                               Bls. 8 úr áhafnarhandbók Hugins 

Viðauki III 

Tölvugert myndband er sýnir siglingu Hugins til Vestmannaeyja 5,5 sml VSV af Bjarnarey, 

myndbandið er á fimmföldum hraða.  

 

  

https://vimeo.com/1086340972?share=copy#t=0
https://vimeo.com/1086340972?share=copy#t=0
https://vimeo.com/1086340972?share=copy#t=0

Viðauki IV 

Tölvugert myndband sem sýnir siglinguna frá Klettsnefi og inn í höfn. 

 

 

https://vimeo.com/1086342964

